
 

 

Bidaiako Laguntza Asegurua indartu du, kolektiboentzako zerbitzu berriekin eta bezeroaren 
beharretara egokitutako estaldura gehiagorekin  
 

Kutxabankek bidaia seguru bat jarri du abian atzerrian 
praktikak egiten edo ikasten ari diren gazteentzat 
 
Ikasleentzako aseguruak milioi bat eurorainoko laguntza medikoa, gailu pertsonalen 
lapurretaren aurreko babesa, istripuen estaldura eta abar barne hartzen ditu. 
 

Bidaiako Laguntza Asegurua pertsonalizatu, eta aseguratutako kapitalaren arabera 
estalduren irismena handitu du 
 

Aseguruen kontratazioa multikanala da: Kutxabanken bulego-sarean edo digitalki egin 
daiteke, online bankaren edo banka mugikorraren bidez  
 
 

2026.07.16 Kutxabankek Bidaiako Laguntza Asegurua indartu du, zerbitzu berriak eskaintzen 
baititu, kolektiboentzat pertsonalizatu duelako (adibidez, atzerrian praktiketan ikasten edo lan 
egiten duten gazteentzat) eta estaldurak zabaldu direlako, bezeroen beharretara egokitzeko.  
 
Atzerrian ikasteko edo praktiketan lan egiteko egonaldiak egiten dituzten gazteentzako Bidaiako 
Laguntza Aseguru berriak milioi bat euro arteko laguntza medikoa, aberriratzea, odontologia-
laguntza edo errehabilitazio- eta fisioterapia-tratamenduak biltzen ditu.  
 
Gainera, aseguruak barne hartzen ditu gailu pertsonalen lapurretaren aurreko babesa (ordenagailu 
eramangarria, tableta edo smartphonea), bisaren luzapenagatiko gastuen itzulketa, ikastaroaren 
kostua estaltzeko kalte-ordaina, istripuen estaldura eta erantzukizun zibil profesionala. Zerbitzua 
egonaldi luzeetarako diseinatu da, hauen arriskuak eta betebeharrak ez baitatoz bat noizean 
behingo bidaia batenarekin. 
 
Laguntza medikoaren babesa handitzea 
Zerbitzuak pertsonalizatzea Kutxabanken aseguru-arloaren estrategiaren parte da, eta bidaiako 
laguntza-asegurua aldatzen jarraitzen du, bezero bakoitzaren beharretara egokitzeko.  

 
Zerbitzuak laguntza medikoaren estaldura-muga berriak ezarri ditu: 150 000 euro, 500 000 euro eta 
1 500 000 euro. Horrela, zenbat eta kapital aseguratu handiagoa izan, orduan eta estaldura 
handiagoak lortzen dira, eta, horri esker, asegurua bezeroen babes-beharretara egokitu daiteke. 
 
Aseguruen kontratazioa multikanala da eta Kutxabanken bulego-sarean edo digitalki egin daiteke, 
online bankaren edo banka mugikorraren bidez.  
  


